
Efese
A biifi di Pawlesi sende gi den

Efese biibisama
Wanwowtu a fesi
We, na a gaan balinen apaiti bosikopuman fu

Masaa Jesesi di den e kai Pawlesi, ne en sikiifi a
biifi ya sende gi wanlo biibisama fu Masaa Jesesi
di be e tan awan kondee den kai Efese. Da na den
apaiti bosikopuman fu Masaa Jesesi ya seefi den
be e kai, aposteli. Da te yu o leisi a biifi ya, da a
o gei enke na den sama fu Efese Kondee wawan a
meke en gi, ma nono! A meke en gi ala biibisama
fuMasaa Jesesi di de na a pisiwataa de. Da ameke
a biifi ya di a de a Loma Foto a dunguu osu.
Daamekeen fudensamamusabi sowtupakisei

Masaa Gadu abi. A pakisei di Masaa Gadu abi,
na taki a wani tyai hii goontapu kon poti a Masaa
Jesesi ondoo. Soseefi a taigi den taki, di den anga
Masaa Jesesi de wanmakandii kaba, da samamu
si dati a den libi tu.

Bigin fu a biifi
1 Mi Pawlesi e sikiifi a biifi ya gi u biibiwan a

Efese Foto. Soseefi sama di Masaa Gadu teke poti
apaiti fasi, ne u biibi doo. Bika na Masaa Gadu
wani, ne a poti mi toon apaiti bosikopuman fu
Masaa Jesesi. 2Dameke u Tata, Masaa Gadu anga
Masaa Jesesi Kelestesi teke gaan bun ati fasi namo
luku u de. Soseefi, meke u ati de switi.

Masaa Jesesi gi u ala sowtu seigi

3We, gaantangi fuaGaduangaTata fuwiMasaa
Jesesi Kelestesi! A gi u ala sowtu jeje seigi, fu teke
wooko go doo a hii pisi fu tapu anda seefi. Bika u
mokisa libi anga Masaa Jesesi Kelestesi. 4 Langa
ten fosi a be meke goontapu seefi, ne a be fiti
poti kaba fu teke u toon sama fi enseefi taki, u sa
mokisa libi anga Masaa Jesesi Kelestesi. Da dati
sa meke a teke wi poti apaiti fasi. Soseefi u sa poi
taampu sondee kaagi ne en fesi. 5Na a gaan lobi fi
enmeke a sende Jesesi Kelestesi kon teke dede pai
awi peesi,mekeu sa toonpikinfi en. Tuutuu, a hii
sani ya piisii Masaa Gadu.

6 Da meke u bali gafa en, fu a gaan dyendee di
a teke gaan bun ati fasi namo luku wi. Tuutuu,
a wooko switi anga wi. A meke en wankodo lobi
Manpikin mokisa libi anga ibiiwan fu wi. 7 A
meke enwankodo lobiManpikinmokisa libi anga
ibiiwan fuwi, fu puuwi a takuudu anga ogii. Bika
di a teke a dede, ne en buulu lon pai fuwi takuudu
anga ogii, meke u fende paadon. Da a nái teli a ten
moo di u be taanga yesi fu teke en taki. Tuutuu,
a gaan bun ati fasi di a teke luku wi ya, bigi pasa
maiki. 8Da ai teke gaan bun ati fasi namo e luku
wi, moo anga moo ete. Tuutuu, a abi gaan koni fu
wooko leti fasi a ini ala san ai du.

9Na so wan gaan koni fasi a wooko, fu du a hii
wooko di a be fiti poti a fesi. Na sani di noiti a
fesi sama be sabi wanten, meke a be de wan kibii
toli hii fositen. Ne na nownow fosi a poti fu tyai
en kon a kiin, di Kelestesi kon. A piisii Masaa
Gadu seefi seefi, fu bolotyasi a hii sani ya so. 10A
poti ala a sani de fu pasa, te en yuu doo. Da a de
taki, wansi wan sani de a goontapu ofu tapu anda

seefi. Kelestesi e wooko enke basi a tapu fu ala
san Masaa Gadu meke so. 11 Soseefi, da ala san
a poti a Kelestesi ana toon fu wiseefi tu. Bika u
mokisa libi anga en. Na langa ten a fesi Masaa
Gadu be fiti poti so, fosi a bemeke goontapu seefi.
Namo, ne a wooko so nownow tuu. 12We, da wi
enke Dyusama di teke biibi ya be sidon langa ten
e luku fu fende san be paamisi fu fa a Kelestesi o
kon. Namo a doo a wi mindii, te wooko foondoo
fasi tuu. A du ala san be paamisi fi en, fu ibii
taa foluku sa luku dati, fu gafa a dyendee sani fu
Masaa Gadu.

13We, da taa foluku sama de! Sabi taki, yuseefi
di mokisa libi anga Kelestesi, da san Masaa Gadu
be paamisi, e toon fi yu tu. Dati na ala san a poti
a Kelestesi ana. Bika yu teke biibi na a tuutuu
bosikopu fu Masaa Gadu, di de a Bun Nyunsu di
i yee. Namo, ne a gi yu en Apaiti Jeje enke wan
sitampu di naki a yu. 14 A Apaiti Jeje ya na wan
maiki fu soiwi taki, u sa fende ala den gaanbundi
MasaaGadupaamisi fu gi den samafien. Soseefia
Jeje yapuuwinaakatibo fu ibii sani di be ewooko
enke basi a u tapu. Da a foondoo fasi fa Masaa
Gaduwooko ya fiti fu bali gafa en.

Pawlesi e begi gi biibisama
15We,miyeedise fau taa foluku samaanda teke

biibi poti fitoow a wi Masaa Jesesi. Soseefi u kon
abi lobi fu ala samadiMasaaGadu teke poti apaiti
fasi de. 16Mi e giMasaa Gadu daa naamo, fu u ede
ala yuu mi e begi. Mi e membee u a ini begi tu.
17We, a Masaa Gadu ya na di fu wi Masaa Jesesi
Kelestesi. Soseefi a Tata fu wi a tapu di wooko

gaan foondoo fasi anga en kaakiti, fu yeepi wi. Mi
e begi en, fu a Apaiti Jeje fi en gi u apaiti koni fu
wooko leti. Soseefi, fu fusutan enseefi doo san a
du gi wi. Da u sa poi waka moo anga moo enke fa
a wani. 18Da wi di a kai kon toon fi enseefi ain sa
moo kiin. Da u ati o opo fu sabi a foondoo fasi di
u mu luku en, fu tyai wi. Soseefi fa san a poti fu gi
sama fi en bakaten foondoo tuutuu.

19 Soseefi, fa a makiti di a abi bigi pasa maiki,
fu yeepi sama di teke biibi. A makiti fi en ya bigi!
20 Na dati a be teke weki Kelestesi a dede kon a
libi ya baka. Soseefi a opo en tyai go poti na a
gaan hei peesi ne en se a tapu anda. 21 Namo a
sidon a Masaa Gadu se anda, a tapu fu ala basi di
e tii taawan. Makiti di hei ofu lagi moo taawan.
Soseefi taangawan di de a taawan tapu anga ala
gaan bigiman di sidon a tapu. Da nen á de fu kai
te, da a sa hei doo a nen di a abi fu wooko. Na so a
sa tan fu tego seefi. 22NaMasaaGadu seefipoti ala
sani ne en ondoo so. Ne a opo en poti a tapu fu ala
sani. Ne a poti en enke edeman fu a kulu biibiwan
fuMasaa Gadu. 23A kulu sama ya, na a sikin fi en.
Da ennaa edeman fudati. Ma ede anga sikin ápoi
wooko apaiti fu denseefi. Den e seeka denseefi fu
de enke fa Masaa Gadu wani. Ma ne en tyai ala
sani kon de bun gi Masaa Gadu.

2
Pawlesi e soi a nyun libi

fu biibiwan
1We, yu á be e koti anga Masaa Gadu. Da a libi

fi en á be de a yu. Da yu be e teli fu dedewan kaba.
Bika yu á be e teke en taki. Ma yu be de anga

takuudu anga ogii. 2U be e waka enke den sama
fu a goontapu ya, di á sabi Masaa Gadu e waka.
U be e poti useefi a ondoo fu a gaan basi fu takuu
jeje di lontu goontapu, e tii sama di á teke biibi, fu
meke den e taanga yesi gi Masaa Gadu. 3Ma wi
enke Dyusama be tan so fosi u be teke biibi tu. Wi
bede enke samadi e taanga yesi giMasaaGadu tu.
U be e waka a ini ala sowtu takuu losutu di fuu wi
ati libisama fasi. Soseefi ala sowtu takuu pakisei.
Na so u be gwenti be emekeMasaaGadu ati boon,
fu sitaafu enke ibii taawan di e du den sani ya ete.

4 Ma Masaa Gadu abi gaan tyali ati fasi fu wi.
Ne i si a teke dati wooko so switi anga wi, bika a
lobiwi tuutuu. 5Mawi dati á be e koti angaMasaa
Gadudi e gi libi, meke libi á be de giwimoo. Da na
wan sowtu dede u be dede ape kaba. Bika u á be e
teke en taki, fu du san ai soi wi. Ma fu di umokisa
libi anga Kelestesi, ne Masaa Gadu gi wi a sowtu
libi fi en, baka di a dede weki baka. Tuutuu, na
so Masaa Gadu teke gaan bun ati fasi namo luku
yu de tu. Soseefi, a tyai yeepi meke yu komoto
a takuudu anga ogii. 6 Bika na di u mokisa libi
anga Kelestesi Jesesi, meke ala san de fi en toon
fu wi tu. Fa a dede weki kon a libi ya baka, da
wiseefi dede weki kon a libi ya so te! Fa a opo
go sidon a Masaa Gadu se anda, fu wooko anga
ala Masaa Gadu makiti, da wiseefi opo go sidon
anga en a Masaa Gadu se anda tu. 7 Da winsi on
ten fu goontapu, ibiiwan sa si a wi fa Masaa Gadu
foondoobigi pasamaiki. Samaáde fu fusutan fa a
bigi so, te u luku fa a du gaan bun gi wi di a sende
Kelestesi Jesesi kon.

8 Ma fa mi be taki kaba, da na gaan bun ati

fasi a teke luku wi, fu di u biibi namo. Ne a puu
wi a takuudu anga ogii. Ma u seefi á wooko fu
dati. Kweti! Ne enseefi teke a gaan bun de langa
gi u. 9 Bika a á wani wan enkii sama poi gafa
taki, enseefi wooko anga weiti fu toon bun sama
gi Masaa Gadu. 10 Bika enke fa u libi kon tan
nownow, da ne en teke u poti so, fu di u mokisa
libi anga Kelestesi Jesesi namo. Ne u tan hii nyun
sowtu fasi gi en, fu poi du den bun di a be fiti poti
langa ten a fesi fu wi yeepi taawan.

San a dede fuMasaa Jesesi tyai
taa foluku?

11 Ma pakisei fa Dyusama e si yu, enke taa
foluku. Den taki, yu á de fu Masaa Gadu enke
den. Soseefi yu á koti maiki a manpeesi enke
den. We, ala dati na sani fu du libisama fasi anga
sikin namo. 12 Da na a ten di yu be e libi sondee
Kelestesi, ne yu á be de foluku fu Masaa Gadu
enke den tuu. Yu be de a doose fu Masaa Gadu
foluku. Da san a be kuudei anga sama fi en á be
de gi yu. Yu á be abi fu luku fu fende sani ne en
bakaten tu. Bika yu á be e koti anga Masaa Gadu
fu sabi en tu. 13Manownow, da umokisa libi anga
Kelestesi Jesesi, ne u diipi kon koosube fu Masaa
Gadu. Bika Kelestesi dede meke en buulu lon pai
fi yu takuudu anga ogii.

14Bika na Kelestesi de fu tyai yu enke taa foluku
anga wi enke Dyu ati kon de switi makandii. Da
u sa kaba si useefi enke feyanti. Da u sa mosoo
toon wan famii. Da u ná o buuse useefi moo.
Bika wi Dyuweiti na a sani di be kaasi abaa a wi
mindii, fu tyai paati. Maapuualadati awimindii.

15Anga enseefi sikin a pai, fu meke wan hii nyun
sowtu sama di mokisa kon makandii fu Dyu anga
taa foluku. Bika a puu a hii fasi fu wooko anga
Dyuweiti. Da wi ati sa kon de switi makandii fu
kaba buuse useefi. 16Bika a dede fi en na a koloisi,
puu denweiti di be e paati wi. Ne a opo pasi meke
wi tu sowtu sama ya makandii sa go doo Masaa
Gadu enke awan seefi sowtu samafi en. 17Na so a
kon tyai a switi bosikopu gi biibiwan fu taa foluku
di be de faawe fuMasaaGadu. Soseefi gi biibi Dyu
di be de koosube fi en kaba. 18 Bika a puu wi ala
a takuudu anga ogii, fu poi diipi makandii go doo
Masaa Gadu, fu di a Apaiti Jeje fi en de a ini wi ala.

Yu na famii fuMasaa Gadu
19 We, da yu enke taa foluku ape á de a doose

fu Masaa Gadu foluku moo. Soseefi yu á de enke
taa kondee sama gi en moo. Ma si yuseefi now
enke sama di a teke poti apaiti fasi, fu poi tan ne
en kondee a tapu anda. Yu na tyuku tyuku famii
fi en, di de a ini en osu tu. 20 Bika a hii wooko fi
en ya fondamenti sete enke ai meke wan osu. Ne
a poti apaiti bosikopuman anga apaiti takiman na
a wooko fu sete dati. Ma a siton futu fu a hii osu
ya seefi na Kelestesi Jesesi. 21 Bika ne en mokisa
a kulu fu biibiwan toon wan hii taanga osu sama.
Daaimekeai goobiginaamo toonwangaanapaiti
tanpeesi gi Masaa Gadu. 22Da yu de seefi de enke
Masaa Gadu tanpeesi pe en Apaiti Jeje e tan tu. Na
so umokisa libi angaMasaa Jesesi.

3
A kibii toli fu u enke taa foluku

1We,miwooko fudiniKelestesi Jesesi, na fu tyai
a bosikopu de kon yeepi yu enke taa foluku. Na
dati mi e du, meke den kisi mi sooto ya. 2 Ma u
sabi anda taki, na gaanbunati fasi namodiMasaa
Gadu teke lukumi, fu poti a wooko ya ami ana, fu
tyai bun gi u de. 3Ne a puu kon a kiin gi mi san a
fiti poti fudugi sama. Na sani di noiti samabe sabi
a fesi wanten. Da a be de wan kibii toli. San mi
sikiifi pasa de, nawan satu pisi fu a hii toli de. 4Te
i leisi en, da i sa si san mi fusutan fu Masaa Gadu,
fu fa a fiti poti fu du. Na sani di noiti a fesi samabe
sabi wanten. A be de wan kibii toli fu Kelestesi di
konmeke ala dati pasa. 5Bika sama á be sabi a toli
de a fesi wanten. Ma nownow, da a meke a Apaiti
Jeje fi en e piki den apaiti bosikopuman fu Masaa
Jesesi dati. Soseefi biibiwan di de apaiti takiman
fu Masaa Jesesi. Bika den na wookoman di a teke
poti apaiti fasi fi en enseefi.

6 A bosikopu seefi e soi taki, taa foluku seefi sa
fende bun diMasaaGadu be paamisi Dyusama tu.
Soseefi a mokisa den anga biibi Dyusama toon a
seefi kulu sama, di de a sikin fuMasaa Jesesi. Bika
denmokisa libi anga Kelestesi Jesesi di den biibi a
Bun Nyunsu. 7Da mi na wookoman fu tyai a Bun
Nyunsu ya. Na gaan bun ati fasi namo di Masaa
Gadu teke luku mi, fu gi mi a wooko ya. Ne a poti
taanga gi mi, fu poi du en.

8 Bika mi á be fiti fu fende a wooko ya. I sa kai
mi a moo lagiwan di Masaa Gadu teke poti apaiti
fasi gi enseefi. Ma toku, a fitoowmi a gaanwooko,
fu soi taa foluku sowtu sani ai gi sama di biibi
Kelestesi. Den sani ya foondoo pasa maiki. 9 Na
so a poti mi, fu kiin taawan ain, fu si san a fiti poti

fu du. Na sani di noiti a fesi sama be sabi wanten.
A be de wan kibii toli. Na Masaa Gadu wawan be
sabi dati.

10Ma nownow, da a wani goontapu mu si a hii
toli ya na a kulu sama fi en. Den sa luku den
biibiwan de fu si dati. Basi di e tii taawan anga
makiti di hei ofu lagi moo taawan seefi sa si dati.
Da den musu piki taki, Masaa Gadu abi gaan leti
koni fu wooko anga ala san ai du. 11Bika den o si
fa a du san a be fiti poti fu du a fesi anga a kon fu
wi Masaa, Kelestesi Jesesi.

12Dawimokisa libi anga a Kelestesi Jesesi ya, di
u teke biibi fitoow en. Na dati meke u ná abi fu
pantan moo fu Masaa Gadu, bika wi doo peesi fu
diipi go doo en fesi. 13 Na ala dati meke, u á mu
booko saka lasi ati fu di mi sooto ya. Kweti! Bika
na fu tyai bun gi u anda meke den kisi mi sooto.
Da kaka ede poolo seefi taki, u waiti de fu mi teke
sitaafu fu u ede.

Fa Pawlesi e begi
14We, da mi e sutu kini gi u Tata, Masaa Gadu

a tapu gaandi, fu a hii wooko di a du ya. 15 A de
a Tata tuu fu ibii paansu fu libiwan di a meke ya
doo tapuanda seefi. 16A lai foondoo fasi fuwooko.
Da mi e begi fu a teke wan fu den foondoo fasi
ya wooko, meke en Apaiti Jeje gi u taanga, fu poi
du ala san a wani. 17 Soseefi, fu meke ibii yuu u
sa wooko anga biibi, fu Kelestesi sa teke peesi a
ini u ati de naamo enke osu fi en. Soseefi fu u
sa denki doo du sani di e waka anga gaan lobi fu
Masaa Gadu. 18Damakandii anga ibii taawan di a
teke poti apaiti fasi u sa poi fusutan a baala anga
a langa, a hei anga dipi fu a lobi fu Masaa Gadu.

19Da yu sa poi fusutan fa Kelestesi lobi yu de wan
fasi di bigi pasa wi fusutan. Da na so Masaa Gadu
sa teke peesi tii yu hii libi de.

20 We, da bali gafa Masaa Gadu! Luku fa a
kaakiti fi en ewooko taanga a iniwi libi kaba. Da a
poi dumoo sani ete pasa san u e denki anga san u
e begi seefi. 21Dameke a kulu biibiwan fi en gi en
gaandi tego. Soseefi gi en gaandi fu di wi mokisa
libi anga Kelestesi Jesesi. Amen, na so a de!

4
Waka fiti wan biibisama

1 We, mi de ya a dunguu osu fu di mi e dini
Masaa Jesesi. Da mi e sende u dati taki, waka fiti
wan biibisama anda, fu di Masaa Gadu kai u kon
poti fu libi so. 2 Teke saka fasi anga saafi switi
fasi fu taawan. Abi langa pasensi fudaagi taawan.
Dati sa soi fa u lobi taawan. 3Da fa a Apaiti Jeje fu
MasaaGadudeauala,mekeudeawanseefisama.
Da feti libi fiti anga useefi, meke u ati sa de switi
makandii. Da dati sa tei u ala na awan go doo.

4 Bika wi ala na a wan seefi sama di de wan
sikin namo. SoseefiMasaa Gadu gi ibiiwan a seefi
Apaiti Jeje fi en. U abi denseefi paamisi fu Masaa
Gadu di u e luku fu fende tu, di a kai u kon toon
samafi enseefi. 5Soseefi, u abi a seefiMasaa Jesesi
di e tii wi ala. U abi a seefi biibi a Masaa Jesesi tu.
Soseefi a seefi dopu fi en. 6Wi abi a seefi Masaa
Gadu e dini, di de Tata fu wi ala. A de a tapu fu tii
ibiiwan, da a teke peesi a ini ibiiwan fuwi. Soseefi
ai gi ibiiwanawookodi awani adu. 7MaKelestesi
abi somen sowtu wooko, ne a gi ibiiwan en apaiti
fasi fu wooko. Na so a teke gaan bun ati fasi namo

luku ibiiwan, na a fasi fa a wani gi dati gudu di
enseefi abi fu gi biibiwan. 8Na dati Masaa Gadu
Buku be sikiifi a fesi taki:
“A opo gwe a tapu anda baka.

Nea tyai samadiawini tekenaa feti gweanga
en.

Da ai gi den samafien gaanbigi bundi enseefi
abi fu gi sama.”

9Masanwani taki: “Aopo gwea tapuandabaka?”
Bika, da amusude taki, a samadebe saka kondoo
a moo dipi pisi a goontapu ya fosi, fu teke a wini.
10We, a sama di saka kon ya, da na a seefi sama
de musu opo gwe na a moo hei peesi a tapu anda
tu, fu teke peesi enke gaan winiman fu tii ala sani
anda.

11 We, da a poti apaiti bosikopuman, soseefi
apaiti takiman fi en ya. Soseefi apaiti bolotyasi-
man fi en Bun Nyunsu, soseefi apaiti soluguman
fu biibiwan. Soseefi apaiti leliman fu leli taawan.
12 Ala den dati mu tyai biibiwan kon sabi fa fu
seeka denseefi, fu poi du a wooko fu Kelestesi. Da
a hii kulu sama di de sikin fi enseefi sa poi goo kon
taampu taanga a ini a biibi. 13Te fu kaba, dawi ala
sa abi a seefi fasi fu biibi. Soseefi u sa sabi Masaa
Gadu Manpikin, Jesesi Kelestesi wan leti fasi. Da
a sa wooko taanga a ini u libi, fu poi abi a sowtu
biibi di Kelestesi be abi a Masaa Gadu tu.

14Daunáode enkepikinengeedi lawlaw fukoli
kisi. Falisi lelimannáopoi konpuuwina a tuutuu
fasi fu biibi. Bika wi ná o de fu seke enke paana
di nái sidon a wan peesi. U ná o buuya te den e
leli sama falisi sani, di denseefimekeangakoni, fu
buuya samawai puuna a leti pasi. 15Mawi dati sa

taampu anga a tuutuu leli fuMasaa Gadu. Da u sa
goo anga lobi makandii ala fasi enke fa Kelestesi
soi wi. Bika a de wi edeman, fu tii wi di de a sikin
fi en. 16Da, te ibii pisi fu a sikin miti enke fa a mu
de, da ibii pisi sa poi du a wooko di a mu du, fu
yeepi a hii sikin anga a yeepi di amu tyai, fumeke
a tan bun. Da a hii sikin e goo moo taanga. Na so
wiseefi sa goo kon lobi makandii, fu taampu moo
taanga na a biibi, fu dini Masaa Gadu.

Libi na a leti fasi fuMasaa Jesesi
17Ma mi e teke a nen fu Kelestesi sende u taki,

u kaba fuwaka enke foluku di á sabiMasaa Gadu.
Bika den abi soso lawlaw pakisei fu libi. 18Den á
wani leli sabi Masaa Gadu. Den daai baka gi en,
ne den fusutan dunguu fu sabi sani enke fa a mu
de. Namodenwaipaati angaa sowtu libi fuMasaa
Gadu. 19Bikadennáabiwandoopu sen fu a takuu
libi,mekedennái tapubaka gi awaka libi. Maden
tekemotyo fasi, naamo seefi.

20Ma u dati sabi a libi di Kelestesi leli wi. Ne u
e libi hii taa fasi. 21 Bika fa mi sabi, da sama be
soi u anda a bosikopu fi en. Den be leli u waka
fiti fa a wani u mokisa libi anga enseefi. Ne u kon
sabi a tuutuu fasi di a abi. 22Ma denki, fosi yu be
teke biibi, fa takuu losutu di be fuu yu ati e goo
moo anga moo takuu. A be sa tyai yu go fende
kaba a soso a Masaa Gadu. Bika a be e koli yu du
takuu sani. Ma yu kon leli fu fika a hii haw fasi
de. 23Namo yu leli teke fuwakawanhii nyun fasi.
Dati na wan hii nyun fasi fu denki sani. 24Yu kon
leli fu de wan hii nyun sowtu paansu sama di gei
Masaa Gadu seefi. Da libi enke fa Masaa Gadu e

leli u leti fasi. Soseefi de a apaiti fasi di a teke yu
poti.

25 Da kaba teke mofu wooko fu lei, ma taigi
taawan tuutuu fasi fa sani de. Bika wi na a wan
kulu sama di de a sikin fu Kelestesi. 26Kenisi anga
du ogii, winsi atiboon seefi. A ati mu koo gawgaw
baka sondee fu fendepasi dooneti. 27Mekedidibii
á poi fende okasi tyai yu go du sani di á bun.

28 Efu yu be e fufuu, da kaba anga dati. Go
wooko leti fasi fende san i fanowdu, fu solugu
iseefi. Da i sa poi yeepi taa mofinawan seefi anga
dati. 29 Kaba taki wan fasi fu sutu taawan na ati.
Ma taki sani di sa yeepi taawan anga a biibi libi.
Meke ibii okasi di kon fu taki sani sa poi opo pasi
soi taawan, fa Masaa Gadu poi teke gaan bun ati
fasi namo luku denseefi tu.

30Ma kaba anga libi di nái fiti a Apaiti Jeje. Dati
sa buduufu endiMasaaGadupoti a yu enkemaiki
fu soi taki, yu na apaiti sama fi en. Ne en mu tyai
yu doo a dei di Masaa Gadu o kaba losi yu puu a
takuudu anga ogii tu.

31 Da kaba buuse taawan anga bita fasi na ati.
Kabamekeboonati subi yubalibali taawan. Kaba
teke boon ati libi anga taawan di du sani anga yu
seefi. Kaba kwali anga taawan tu. Kaba saanti ofu
kosi taawan. Ala datiwani taki, kaba libi anga fasi
di nái soi lobi. 32Ma libi switi anga taawan. Teke
tyali ati fasi luku taawan. Teke paadon gi taawan
enke fa Masaa Gadu du anga yuseefi sondee i be
fiti dati. Bika na a wooko fu Kelestesi namomeke
a du dati.

5
Fa fu komoto a poli libi

1 We, u na pikin fu Masaa Gadu di a lobi. Da
waka enke fa u sabi enseefi be o waka fu du sani
ya. 2 Soseefi, waka soi taki, u lobi taawan enke fa
Kelestesi seefi lobi u te teke dede gi u. Na so a pai
a wi peesi enke sama teke meti boon begi Masaa
Gadu paadon, fu takuudu anga ogii. A wooko fi
en ya piisii Masaa Gadu, fu teke enke wan sumee
switi sani di doo ne en fesi.

3 Da ná du sani fu sama poi kaagi u anga leti.
Kaba anga poli libi. Kaba anga ibii sowtu motyo
fasi. Kaba anga fafa ati fu suku sani. Den fasi de
ámu de awi! BikaMasaa Gadu tekewi poti apaiti
fasi. 4 Da kaba puu poli taki a mofu. Kaba anga
taki di nái soi lesipeki. Kaba anga sipowtu anga
gaan taki. Den náifiti biibisama. Ma poti imofu gi
Masaa Gadu daa, fi en yeepi di ai gi somen sowtu
fasi. 5 Bika sabi taki, sani ná o waka bun gi sama
anga motyo fasi. Soseefi sama anga waka libi fu
wooko poli fasi anga sikin. Soseefi sama anga fafa
ati amoni baka. Bikaden libi de gei dini afokodeei
sani. Da sama di de a ini den libi de, ná o fende a
bun di de a ini a Nyun Tii fu Kelestesi angaMasaa
Gadu. 6 Kweti! Meke sama á kon fende pasi koli
yu du den sowtu ogii de. Bika sama di taanga yesi
du den, da Masaa Gadu o sitaafu en. 7We, da koti
naamo komoto a pasi gi sama di e du den sowtu
ogii de seefi tu. 8 Bika a fesi, da u seefi be de a
dunguu tu. Ma yu toon sama fi en now, meke sani
fi en de a kiin gi yu fu sabi. Da waka enke sama
di sani fi en de a kiin gi. 9 Bika fu libi enke sani fi
en de a kiin gi yu fu sabi, da yu mu e du san bun.

Soseefi du san leti. Libi tuutuu fasi enke fa Masaa
Gaduwani.

10We, e keli luku naamo, fu sabi san fu du, fu
piisii Masaa Gadu. 11Ma ná mosoo anga sama di
e du san nái tyai yeepi. Bika sani fu Masaa Gadu
dunguu gi den fu sabi. Da den e du soso wisiwasi
sani. Ma tyai yuseefi meke a sa kon a kiin gi den
taki, a libi fu den á bun. 12 Bika den kibii sani di
den e du na gaan sen sani di á bun fu taki. 13Ma te
sani de a dunguu gi sama, da fayamu kiin a peesi.
Da sani sa poi kon a kiin gi en fu sabi. 14 A dati
meke den taki:
“Sama di e siibi weki!

Opo komoto a den dedesamamindii de.
Da Kelestesi o leti faya poti gi i.”

15 Ma kenisi seefi anga fa fu libi. Feti teke leti
koni fuwooko naamo. Ná libi enke sama di ná abi
koni. 16 Da te a kai fu du bun, da noiti koti pasi
komoto gi dati. Bika goontapu takuu noya. Son
sama e waka e du soso ogii naamo a ini. 17 Ma
poti ede leti! Da kaba du sani enke lawman di nái
denki fosi den du. Ma keli luku naamo fu fusutan
san fu du piisii Masaa Gadu. 18 Ná diingi te fu
duungu! Dati o poli yu libi. Ma meke a Apaiti
Jeje fu Masaa Gadu lai yu libi. 19Da te u kon miti
makandii, da u wooko anga san sikiifi a Psalm, a
singi buku, fu soi useefi sani. U singi ibii sowtu
singi di e gafa Masaa Gadu. U singi piisii gi Masaa
Gadu ibii yuu anga singi di en Apaiti Jeje poti a u
ati tu. 20 U gi u Tata, Masaa Gadu a tapu daa ala
yuu, fu a wooko di wi Masaa Jesesi Kelestesi du gi
wi.

A libi fu uman angaman

21 We, u mu saka a u seefi ondoo fu Kelestesi.
Bika a so a taki fu u libi. 22 Biibi uman! Saka
a yu man ondoo. Teke en taki, leti enke fa yu e
saka aMasaa Jesesi Kelestesi ondoo e teke en taki.
23 Bika na a man na edeman fi en uman enke fa
Kelestesi na a edeman fu a hii kulu sama di de
sikin fi enseefi. Ne a puu den a takuudu anga ogii,
enke Yeepiman fu den, di meke den toon sama fi
enseefi. 24Da a hii kulu sama fi en ya mu saka ne
en ondoo e teke en taki. Na so ibii uman mu saka
a denman ondoo teke enman taki na ala fasi tu.

25 Man! U mu lobi u uman tuutuu fasi enke
fa Kelestesi lobi a hii kulu sama fi en. Ne a poti
enseefi teke dede pai a den peesi seefi, fu puu den
a takuuduanga ogii. 26Na so amekeden toonwan
apaiti sowtu sama giMasaaGadu. Bika awowtufi
enwasi den libi kon kiin enke fawataa ewasi sani
kiin. 27Awookofi en yameke a kulu samafi en hii
libi kiin gi enseefi. Den de sondee wan enkii poli
fasi. Finga á poi soi kaagi den anga leti. Na so a
tekedenpoti apaiti fasi sondee fowtu. 28Dana soa
manmu lobi en uman tuutuu fasi enke ne enseefi
sikin dati. Da te ai wooko bun anga en uman, da
anga enseefi ai wooko so. 29 Bika sama á de di e
buuse enseefi sikin. Ma ai nyan poti gi en, soseefi
ai luku en bun enke fa Kelestesi e luku a hii kulu
sama fi en. 30Bika wi na a sikin fi en.

31 Masaa Gadu Buku be sikiifi a sani ya a fesi
taki: “Na dati meke a man e fika en gaansama
osu, fu go teke en uman libi. Da den tu sama de
mokisa libi toonwansikin.” 32Asani de e taki fu fa
Kelestesi anga ahii kulu samafienmokisa libi. Na
wan gaan sani di noiti a fesi sama be sabi wanten.
Ma a be de wan kibii toli. 33Ma soseefi dati e soi

famanmu lobi en uman enke fa a lobi enseefi. Da
soseefi umanmu lesipeki en man, fu saka teke en
taki.

6
Fa dda angammamu

libi anga pikin
1We, den pikinmu teke den dda anga denmma

taki. Bika a pikin ya toon sama fu Masaa Jesesi,
da na so fiti fu a libi. 2 Bika Masaa Gadu Buku
be sikiifi a fesi fu a fosi weiti di waka anga wan
paamisi a ini den tin weiti. A weiti de taki: “I mu
lesipeki immaanga i dda.” 3Da ai go doo taki: “Da
Masaa Gadu o meke sani waka bun gi yu. Soseefi
a o gi yu langa libi a goontapu tu.”

4 Dada ná dwengi i pikin fu soso tu, fu meke a
daai kon buuse yu. Ma leli a pikin fu saka teke
taki, fu a sa waka leti. Soi a pikin ala fa fu waka
fiti Masaa Jesesi.

Saafu anga gaanmasaa
5 De saafu a katibo! U saka u seefi a den gaan

masaa fu u ondoo e teke den taki. Lesipeki den,
fu waka kenisi sondee taanga yesi gi en. Wooko gi
en anga yu hii ati taki enke na Kelestesi yu e dini
sowan fasi. 6Da yu á mu wooko enke na libisama
yu e suku fu piisii, te den ain de a yu tapu namo.
Ma wooko enke na Kelestesi yu e dini, meke yu e
wooko anga yu hii ati ala yuu. Na so Masaa Gadu
wani. 7 We, da te yu de saafu a katibo, da poti
yuseefi wooko anga yu hii ati. Bika fa a de, da a
ná fu sama ede meke yu e wooko bun so, ma na
Kelestesi yu e dini sowan fasi. 8 Bika sabi taki,

sama di de saafu a katibo ofu sama di de fiiman,
MasaaGadupaamisi fu pai ibiiwan fu bundi a du.

9 We, gaan masaa fu saafu! Luku bun fa yu e
wooko anga yu saafu. Wooko switi anga den, fu
piisii Masaa Gadu. Kaba pii ain dwengi den anga
sitaafu. Bika sabi taki, a tuutuu gaan Masaa fu wi
ala de a Masaa Gadu Kondee a tapu. Dati nái keli
taawan bigi moo taawan. Te a kai fu a kuutu, da
ai kuutu ibiiwan anga leti, winsi na saafu ofu na
sama di á de a saafu.

Feti sani fu feti didibii
10 We, fosi mi tapu a biifi ya, da mi e sende u

fu taampu taanga fitoow Masaa Jesesi. Teke en
taanga lai yu libi, fu gi yu makiti fu feti biibi fasi.
11 Da teke feti sani di Masaa Gadu gi wi fu feti
biibi fasi. Meke te didibii kon muliki yu anga den
somen takuu koni fi en fu koli yu kisi, yu sa poi
feti baka. 12Bika a hii suwa anga feti fu wi, a á de
anga libisama sikin anga buulu. Ma anga basi di e
tii taawan angamakiti di hei ofu lagi moo taawan
anga gaan bigiman di e ligei a dunguu goontapu
ya anga ala sowtu takuu jeje di lontu goontapu, te
doo a pisi fu tapu anda.

13 Da na dati meke u mu teke den feti sani di
Masaa Gadu gi wi, fu kibii useefi. Da te didibii
wani du ogii anga wi, da u sa poi taampu sondee
fu a towewi. Na so umu feti doo kaba fu a feti. Da
u taampu kankan enkewiniman. 14Da sete iseefi!
Enke suudati banti mindii e go a feti. Dati na te
wi sabi a tuutuu leli fu Masaa Gadu. Enke suudati
teke insii sani wei kibii boo fu ati. Dati na te u du
san bun gi Masaa Gadu doo. 15 Soseefi sete iseefi
enke suudati wei a susu fuwaka soi taawan a Bun

Nyunsu di e tyai sama ati kon de switi. 16 Enke
suudati tyai insii sani fu tapu lai. Dati na te u
poti fitoow a Masaa Gadu. Da ai tapu faya lansi
di didibii e sutu kon taki, ai tyai poli sani kon a yu
fusutan, fu du ogii. 17Da enke suudati wei taanga
ati fu kibii en ede peesi. Dati na te u tei ati oli biibi
doo. Bika didibii e suku fu koli u kisi anga lei fi en.
Ma, dau sa poi piki en angawowtu fuMasaaGadu
di a Apaiti Jeje poti gi u. Da dati e koti didibii enke
saapu fetihow di suudati e tyai fu koti feyanti kii.
18We, soseefi, da taampu anga begi naamo. Begi
ala yuu na a fasi di Masaa Gadu Apaiti Jeje e piki
yu. Da luku naamo sowtu yeepi de fu begi gi ala
taawan di Masaa Gadu teke poti apaiti fasi. Noiti
weli fu begi gi taawan so.

19Ubegi gimi tu,mekeMasaaGadu yeepimi, fu
mi sa opo mofu soi a tuutuu fasi, di Masaa Gadu
fiti poti a Bun Nyunsu. Meke a poti wowtu a ini
mi mofu fu taki sondee feele, fu den kon fusutan.
Bika na sani di noiti a fesi sama be sabi wanten. A
be de wan kibii toli. 20Bika mi wooko enke apaiti
bosikopumanna fu soi samadati. Na fu datimeke
den kisi mi sooto ya. Da begi fu mi sa fende yeepi,
fu wooko sondee feele, fu poi soi ala dati enke fa a
mu de.

Den kiiboi bosikopu
21We, mi e sende Tikikesi kon luku u anda, fu

taigi u fa sani e go anga mi ya. U ala sabi en enke
wan lobi biibi baala. A de wan wookoman di e
wooko fitoow fasi fu dini Masaa Gadu. 22Na dati
meke,miakisi en, fukon lukuuandagimi. Fu tuu,
te a kon, da a sa taigi u fa ai go anga u biibiwan

dise. Soseefi, a sa puu pantan di u abi anda, fu fa
sani e go anga wi dise.

23We,mi e begi u Tata,Masaa Gadu angaMasaa
Jesesi Kelestesi, meke u ala di teke biibi anda ati
sa de switi. Soseefi fu u ati sa opo lobi useefi
makandii. 24Mi e begi Masaa Gadu di poti u fu wi
lobi Masaa Jesesi Kelestesi tego, fu tan teke gaan
bun ati fasi namo luku u.

